
Google Scholar  

Журнал Google Scholar (Академия) да индексацияланади. 

масъулияти чекланган жамият. 

КИЧИК ВА ЎРТА БИЗНЕС ТАДБИРКОРЛИК СУБЪЕКТЛАРИНИ COVID-19 ИНҚИРОЗ 
ДАВРИДА УЛАРНИНГ ФАОЛИЯТИНИ РИВОЖЛАНТИРИШДА СОЛИҚҚА ТОРТИШ 

МАСАЛАЛАРИ 
 

Аннотация. Мақолада Covid 19 пандемияси жахон мамлакатлар иқтисодиёти, ижтимоий ва сиёсий 
хаётига ўзининг мислсиз салбий таъсирини кўрсатди, хусусан жахонда иқтисодиётнинг саноат ва бизнес 
сектори айниқса кичик бизнес ва хусусий тадбиркорлик тармоғи энг кўп зарар кўрган тармоқ эканлиги 
таъкидланмокда. Шунга қарамай пандемия даврида мамлакатимизда кичик бизнес ва хусусий 
тадбиркорлик субъектларини имкони борича сақлаб қолиш, уларни инқирозли даврдан минимал зарар 
билан чиқишлари учун бир қанча енгилликлар ва имтиёзлар берилди. Мазкур мақолада пандемия 
даврида кичик бизнес ва хусусий тадбиркорликни ривожлантиришга кўмаклашувчи 
инфратузилмаларнинг асосий йўналишлари ва шу йиллардаги амалга оширилган ишларни давом 
этмоқда. Чунки бу солиқ корхоналарнинг солиқ солиш мақсадида ижобий фаолият натижасидан бўйича 
хулоса ва таклифлар ишлаб чиқилган. 

Калит сўзлар: солиқ, бюджет сиёсати, фойда солиғи, бюджет, солиқ маъмурчилиги, тадбиркорлик 
субъектлари, солиқ ҳисоботи, солиқ тушумлари, солиқ имтиёзлари, солиқ ставкаси. 

ТЕКСТ НАУЧНОЙ РАБОТЫ НА ТЕМУ ВОПРОСЫ НАЛОГООБЛОЖЕНИЯ СУБЪЕКТОВ 
МАЛОГО И СРЕДНЕГО ПРЕДПРИНИМАТЕЛЬСТВА ПРИ РАЗВИТИИ ИХ 

ДЕЯТЕЛЬНОСТИ В УСЛОВИЯХ КРИЗИСА COVID-19 
 
Аннотация. В статье пандемия Covid 19 показала свое беспрецедентное негативное влияние на 

экономику, общественно-политическую жизнь стран мира, в частности, отмечается, что промышленно-
предпринимательский сектор мировой экономики, особенно малый бизнес и частное 
предпринимательство , является наиболее пострадавшим сектором. Несмотря на это, в период пандемии 
был предоставлен ряд послаблений и льгот, чтобы максимально спасти малый бизнес и субъекты 
частного предпринимательства в нашей стране, вывести их из кризисного периода с минимальным 
ущербом. В данной статье продолжены основные направления инфраструктур поддержки развития 
малого бизнеса и частного предпринимательства в период пандемии и работа, проведенная за эти годы. 
В связи с этим разработаны выводы и предложения по налогообложению предприятий по 
положительным результатам их деятельности. 

Ключевые слова: налог, бюджетная политика, налог на прибыль, бюджет, налоговое 
администрирование, хозяйствующие субъекты, налоговая отчетность, налоговые поступления, 
налоговые льготы, налоговая ставка. 

ISSUES OF TAXATION OF SMALL AND MEDIUM-SIZED BUSINESSES IN THE 
DEVELOPMENT OF THEIR ACTIVITIES IN THE CONTEXT OF THE COVID-19 CRISIS 

 
Abstract. In the article, the Covid 19 pandemic showed its unprecedented negative impact on the economy, 

social and political life of the countries of the world, in particular, it is noted that the industrial and business sector 
of the world economy, especially small business and private entrepreneurship, is the most affected sector. Despite 
this, during the pandemic, a number of indulgences and benefits were provided in order to save small businesses 
and private entrepreneurship entities in our country as much as possible, to bring them out of the crisis period 
with minimal damage. This article continues the main directions of infrastructures to support the development of 
small businesses and private entrepreneurship during the pandemic and the work carried out over the еars. In 
this regard, conclusions and proposals have been developed on the taxation of enterprises based on the positive 
results of their activities. 

Keywords: tax, budget policy, income tax, budget, tax administration, business entities, tax reporting, tax 
revenues, tax incentives, tax rate. 

Кириш 

Маълумки, хар қандай мамлакат иқтисодиётининг барқарор ўсишини ва ахоли 

бандлигини таъминловчи асосий бўғин бу кичик бизнес ва хусусий тадбиркорлик 

бўғинидир. Кичик бизнес ва хусусий тадбиркорлик фаолияти амалга оширилаётган 

иқтисодий ислоҳотларнинг устувор йўналиши сифатида давлат томонидан мунтазам 

қўллаб-қувватланади. Алоҳида таъкидлаш лозимки, пандемия даврида бу 

қўллабқувватлов ва тадбиркорлик субъектларига бўлган алоҳида эьтибор аввало 

миллий иқтисодиётимизни кучайишига, тадбиркорларимизни кўпайишига, шу билан 

бирга миллий ғазнамизни ошишига, янги иш ўринларини очилишига катта таъсир 

кўрсатади. 

Иқтисодиётимизда рўй бераётган турли ижобий ўзгаришлар кўп жиҳатдан кичик 

бизнес ва хусусий тадбиркорликнинг ривожланиши билан узвий боғлиқ. 

Жамиятимизнинг иқтисодий негизи бозор иқтисодиётига асосланган. Юкоридагиларни 

инобатга олган холда давлатимиз ғазнасини кўпайтириш учун кичик бизнес ва 

тадбиркорликни ривожланишига сармоялар ажратиб бормоқда ва бу кундан кунга 

амалда фойда келтирмоқда, буларга давлатимиз томонидан ажратилаётган 

субсидиялар, имтиёзлар, солиқ имтиёзлари, бундан ташқари тадбиркорликни 

ривожлантиришга бевосита таъсир қилувчи инфратузилмаларни 

электронлаштиришни мисол келтиришимиз мумкин. 

Мавзуга оид адабиётлар таҳлили 

Соҳа олимлари кичик бизнес ва хусусий тадбиркорликнинг ривожлантиришни 

қўллаб-қувватловчи ва туртки берувчи инфратузилмалар бўйича турлича тариф бериб 

ўтишган.  

Хусусан АҚШ иқтисод фанлари фалсафа доктори Phd профессор Женнифер Л. 

Вуллей таҳлил қилишича кичик бизнес ва хусусий тадбиркорлик давлатга нафақат 

иқтисодий балки ижтимоий таъсир кўрсатади, бундан факатгина давлат эмас балки 

жамият хам манфаатдор деб келтириб ўтади. Бундан ташқари Женнифер Л. Вуллей 

давлат ва хусусий ташкилотларда кичик бизнес ва хусусий тадбиркорликни 

ривожланишни инфратузилмалар орқали барқарорлаштиришни ўрганиш, таҳлил 

қилиш доимий тадқиқотлар олиб бориш ва амалда қўллаш бўйича катта қизикишларга 

сабаб бўлишини иқтисодий ифодалаган.[1]  

Россиялик олим иқтисод фанлари номзоди М.Е.Косов инфратузилмаларни кичик 

бизнесга ёрдам бериш мақсади бўлган ташкилотлар деб санаб ўтади хамда 

инфратузилма муаммоларини ўрганишнинг иккита асосий ёндашувларини келтиради: 

a)ижтимоий меҳнат тақсимотини чуқурлаштириш нуқтаи назаридан 

инфратузилмани таҳлил қилишни ўз ичига олади .  

б)иқтисодий амалиёт нуқтаи назаридан давлатнинг ролини ошириш зарурати 

инфратузилмани ривожлантиришни тартибга солиш.[2]  

Россиялик олимлар Алтынникова Л.А., Голайдо И.М., Кузнецова И.В ларнинг 

фикрича инфратузилмалар самарадорлигини ошириш учун кичик бизнес ва хусусий 

тадбиркорлик субъктларини инфратузилмалар билан тескари алоқа йўналишларини 

ишлаб чикишдир.[3]  

Айтиб ўтиш керакки бу йўналишда тадқиқот олиб борган олимларимиз соҳани 

атрофлича ўрганишган, мисол учун Ўзбекистон Республикаси Фанлар Академиясининг 

академиги С.Гуломовнинг умумий таҳрири остида чиқарилган ўқув қўлланмада кичик 

бизнесда маҳсулотни ишлаб чиқариш ва сотиш учун зарурий ташкилий инфратузилма 

ташкил этиш, босқичма босқич бозор иқтисодиётига ўтишда бозор инфратузилмасини 

яратиш, миллий инфратузилмани сақлаб қолиш маълумотлари келтирилган. [4]  

Олимларимиз Б.Ю. Ходиев, М.С. Косимова, А.Н. Самадовлар кичик бизнес ва 

тадбиркорликни ривожлантирувчи бозор инфратузилмалар бўйича асосий 

маълумотларни ёритишган. Бунда инфратузилма асосий бўғинлари бўлган банкларни 

роли, солиқ ва солиққа тортиш сиёсати, имтиёзлар берилганлиги, аудиторлик 

хизматлари ўтказиш ҳамда ахборот билан таъминлаш вазифалари тўғрисида 

маълумотлар берилган. [5] 

Бундан шундай хулоса чиқаришимиз мумкинки, кичик бизнес ва хусусий 

бизнеснинг ривожлантиришда инфратузилмалар муҳитини бизнес субъетларига 

мослаштириб бориш, уларни ривожлантиришни доимий тарзда қўллаб қувватлаш бу 

соҳада доимий тадқиқотлар олиб бориш талаб этилади. Тадқиқот методологияси Шуни 

таъкидлаш лозимки, мазкур мақолада муаллифлар томонидан бир қатор илмий 

методлар, хусусан, тизимли таҳлил, таққослаш ва муҳокама каби методлардан 

фойдаланилган. Якунда тўлдирувчанлик тамойили асосида методологик ёндашув 

ёрдамида хулоса ва таклифлар баён этилган. 

Таҳлил ва натижалар 

Малумки, бутун дунёни ларзага келтирган тождор вирус инфекцияси тарқалиши 

барча мамлакатлар иқтисодий ижтимоий ҳаётини инқироз ҳолатига келтириб қўйди. 

Хусусан, йирик иқтисодий салоҳиятга эга мамлакатларда ишлаб чиқариш ва истеъмол 

ҳажмларининг кескин қисқариши, глобал ишлаб чиқариш занжирлари ва савдо 

алоқаларининг издан чиқишига, халқаро молия бозорларида хом ашё товарлар 

нархларининг кескин пасайиши ва конъюнктуранинг ёмонлашувига сабаб бўлди. 

Ушбу инқироз, мамлакатимизни ҳам четлаб ўтгани йўқ. Балки,  Ўзбекистон 

иқтисодиётига ҳам салбий таъсирини кўрсатиб, иқтисодиёти устувор йўналишлари 

бўлган саноат, транспорт, қишлоқ хўжалиги ва савдо тармоқларида ишлаб чиқариш ва 

хизматлар суратларини кескин камайиши, товарлар айланмасининг секинлашуви ва 

бюджет тушумларининг пасайишига олиб келди. 

Республикамиз Президенти ва Ҳукумати томонидан мазкур муаммоларни зудлик 

билан ҳал этиш, глобал инқирознинг салбий ҳолатлари таъсирини юмшатиш, 

иқтисодиётнинг муҳим тармоқлари ҳисобланган туризм, транспорт, фармацевтика ва 

тўқимачилик саноати, қишлоқ зўжалиги  каби республика иқтисодиётининг жадал 

ривожланаётган тармоқларини қўллаб-қувватлаш ва уларнинг барқарорлигини 

таъминлашга бир қатор тадбирлар белгиланди. 

Жумладан, Ўзбекистон Республикаси Президентининг 2020 йил 19 мартдаги 

“Коронавирус пандемияси ва глобал инқироз ҳолатларининг иқтисодиёт тармоқларига 

салбий таъсирини юмшатиш бўйича биринчи навбатдаги чора-тадбирлар тўғрисида”ги  

ПФ-5969-сонли; 

2020 йил 3 апрелдаги “Коронавирус пандемияси даврида аҳоли, иқтисодиёт 

тармоқлари ва тадбиркорлик субъектларини қўллаб-қувватлашга доир қўшимча чора-

тадбирлар тўғрисида”ги ПФ-5978-сонли; 

2020 йил 27 апрелдаги “Коронавирус инфекцияси тарқалишига қарши курашиш 

даврида асосий даромад манбаларини йўқотган шахсларни, аҳолининг ижтимоий 

ҳимояга муҳтож қатламларини ва тадбиркорлик субъектларини қўшимча қўллаб-

қувватлашни таъминлаш чора-тадбирлари тўғрисида”ги ПФ-5986-сонли;  

2020 йил 18 майдаги «Коронавирус пандемияси даврида аҳоли ва тадбиркорлик 

субъектларини қўллаб-қувватлаш бўйича навбатдаги чора-тадбирлар тўғрисида»ги 

ПФ-6002-сонли  

2020 йил 20 июлдаги “Коронавирус пандемиясининг салбий таъсирини 

камайтириш учун аҳоли, тадбиркорлик субъектлари, умумий овқатланиш, савдо ва 

хизматлар соҳасини қўллаб-қувватлашнинг қўшимча чора-тадбирлари тўғрисида”ги 

ПФ-6029-сонли; 

2020 йил 25 июлдаги “Коронавирус пандемиясини юмшатиш, аҳолининг 

санитария-эпидемиологик осойишталиги ва саломатлигини сақлаш тизимини тубдан 

такомиллаштириш чора-тадбирлари тўғрисида”ги ПФ-6035-сонли; 

2020 йил июлдаги “Коронавирус пандемияси даврида ижтимоий ҳимояга ва 

ёрдамга муҳтож аҳоли қатламларини моддий қўллаб-қувватлашга доир қўшимча чора-

тадбирлар тўғрисида”ги ПФ-6038-сонли фармонлари; 

2020 йил 1 майдаги “Коронавирус пандемияси даврида озиқ-овқат 

хавфсизлигини таъминлаш, мавжуд ресурслардан оқилона фойдаланиш, қишлоқ 

хўжалигини давлат томонидан қўллаб-қувватлашнинг қўшимча чора-тадбирлари 

тўғрисида”ги ПҚ 4700 сонли; 

2020 йил 8 июндаги “Тадбиркорлик фаолияти ва ўзини ўзи банд қилишни давлат 

томонидан тартибга солишни соддалаштириш чора-тадбирлари тўғрисида”ги ПҚ-4742-

сонли қарорлари билан инқироз даврида мамлакатимизда макроиқтисодий 

барқарорликни, иқтисодиёт тармоқлари ва соҳаларининг узлуксиз ишлашини 

таъминлаш, ташқи иқтисодий фаолиятни рағбатлантириш, аҳолини ижтимоий қўллаб-

қувватлаш, улар даромадларини барқарорлаштириш тадбирлари белгиланди. 

Жумладан, Президентимизнинг 2020 йил 19 мартдаги  ПФ-5969-сонли фармони 

билан, Ўзбекистон Республикаси Молия вазирлиги ҳузурида юридик шахс ташкил 

этмаган ҳолда, 10 трлн. сўм миқдоридаги “Инқирозга қарши курашиш жамғармаси” 

ташкил этилиб, Ўзбекистон Республикаси давлат бюджети маблағлари, халқаро молия 

институтларининг имтиёзли кредитлари ҳамда  қонун билан тақиқланмаган бошқа 

манбалар жамғарманинг асосий даромадлари этиб белгиланди. 

кичик бизнес ва тадбиркорликни ривожлантириш агентлиги ҳузуридаги 

Тадбиркорликни ривожлантиришни қўллаб-қувватлаш давлат жамғармаси томонидан 

биринчи навбатда ижтимоий аҳамиятга эга истеъмол товарларини ишлаб чиқариш, 

сотиб олиш ва сотиш учун берилган кредитлар бўйича фоиз xаражатларини қоплашга 

кафиллик ҳамда компенсация тақдим этишни кенгайтириш; 

республика ҳудудларида иқтисодий фаолликни ва бандликни кенгайтиришга 

қаратилган қўшимча инфратузилма лойиҳаларини амалга ошириш, шунингдек, энг 

аввало, кичик саноат зоналарида муҳандислик коммуникацияларини қуриш; 

в) аҳолини ижтимоий қўллаб-қувватлашни кенгайтириш, шу жумладан 

қуйидагилар учун қўшимча маблағлар ажратиш: 

кам таъминланган оилаларни қўллаб-қувватлаш бўйича чораларни кучайтириш 

ва нафақа олувчилар сонини ошириш, шу жумладан Ўзбекистон касаба уюшмалари 

Федерацияси Кенгаши орқали; 

Ўзбекистон Республикаси Бандлик ва меҳнат муносабатлари вазирлиги 

ҳузуридаги Жамоат ишлари жамғармасига жамоат ишларини кенгайтириш, «Ишга 

марҳамат» мономарказларини ва касбга тайёрлаш марказларини ташкил қилиш, 

шунингдек, меҳнат мигрантларини касбга ва тилга ўргатишни ташкиллаштириш 

орқали уларни қўллаб-қувватлаш; 

г) қуйидагилар орқали иқтисодиёт тармоқларининг барқарор фаолият 

юритишини таъминлаш: 

Ўзбекистон Республикасининг давлат кафолати остида жалб этилган 

кредитларни сўндириш, шунингдек, биринчи даражали харажатларни амалга ошириш 

учун фоизсиз бюджет ссудалари ажратиш йўли билан стратегик корхоналарни давлат 

томонидан қўллаб-қувватлаш чораларини кўриш; 

ташқи савдо фаолиятини амалга оширувчи тадбиркорлик субъектлари 

транспорт xаражатларининг бир қисмини компенсация қилиш; 

коронавирус инфекцияси тарқалишининг салбий таъсирига энг кўп учрайдиган 

иқтисодиёт тармоқлари ва соҳаларини, шунингдек, кредит портфели сифати 

ёмонлашган ҳолларда тижорат банкларини қўллаб-қувватлашнинг қўшимча 

чораларини тақдим этиш; 

уч йилгача бўлган муддатга, фоизсиз бюджет ссудаларини ажратиш орқали солиқ 

тўлаш муддатлари бўйича кечиктириш тақдим этилиши ҳамда тадбиркорлик 

фаоллигининг сустлашиши муносабати билан Қорақалпоғистон Республикаси 

бюджети, вилоятлар ва Тошкент шаҳар маҳаллий бюджетларида олинмай қолинадиган 

даромадлар ўрнини тўлдириш. 

Фармон билан, “Инқирозга қарши курашиш республика комиссияси” ташкил 

этилиб, тегишлилигича, Қорақалпоғистон Республикаси Вазирлар Кенгаши Раиси, 

вилоятлар, туман ва шаҳарлар ҳокимлари бошчилик қиладиган Инқирозга қарши 

курашиш республика комиссиясининг ҳудудий штаблари ташкил қилиниб, 

қуйидагилар комиссиянинг асосий вазифалари  этиб белгиланди; 

коронавирус инфекцияси тарқалишига қарши курашиш ва бошқа глобал хавф-

хатарлар даврида иқтисодиёт тармоқлари ва соҳаларининг узлуксиз ишлашини 

таъминлаш; 

аҳолини ижтимоий қўллаб-қувватлаш бўйича юзага келадиган муаммоли 

масалаларни тезкорлик билан ҳал қилиш ва қўшимча чора-тадбирлар ишлаб чиқиш; 

барча даражадаги раҳбарларнинг идоравий мансуб ташкилотларда аҳоли ва 

тадбиркорлик субъектларининг юзага келган муаммо ва қийинчиликларни ҳал этиш 

мақсадида қилган мурожаатларига алоҳида эътибор қаратилиб, расмиятчилик, 

сансалорлик ва бюрократияга йўл қўйилмаслик юзасидан шахсий жавобгарликни 

ошириш масалалари белгиланди. 

Шунингдек, мазкур фармон билан коронавирус инфекциясининг салбий 

таъсирига учраган иқтисодиёт айрим тармоқлари ва соҳаларини, хусусий тадбиркорлик 

субъектларини қўллаб-қувватлаш мақсадида солиқ соҳасида бир қатор имтиёзлар ва 

қулайликлар яратилди.  

Юқорида кўрсатилган солиқларни тўлаш бўйича фоизсиз кечиктириш ⠀(бўлиб-

бўлиб тўлаш) соддалаштирилган асосда 2020 йилнинг 31 декабрига қадар солиқ 

тўловчининг аризаси, Иқтисодий тараққиёт ва камбағалликни қисқартириш вазирлиги 

ва Молия вазирлигининг худудий бўлинмалари раҳбарларининг хулосаларига биноан, 

бошқа хужжатларни талаб қилмаган холда кўпи билан 6 ой муддатга берилади. 

Пандемия даврида тадбиркорлик субъектларини ривожлантиришни янги 

босқичига олиб чиқиш, тадбиркорлар учун янги имкониятларни очиш ва бу тизимдаги 

ўзгаришлар асосини ва жадал суръатларда ривожланиш тенденциясиларига туртки 

берувчи инфратузилмаларнинг салоҳиятини ошириш жуда муҳим ҳисобланади. 

Ташкилий ривожланишнинг таҳлили шуни кўрсатдики, пандемия даврида кичик 

бизнес ва хусусий тадбиркорликнинг муаммоларини хал қилиш шарти давлат, вилоят 

ва ҳудуд миқёсидаги инфратузилмаларни бир тизимда, синхрон тарзда ишлашига 

қаратилган. 

2017 – 2021-йилларда Ўзбекистон Республикасини ривожлантиришнинг бешта 

устувор йўналиши бўйича тасдиқланган Ҳаракатлар стратегияси учинчи йўналишида 

“макроиқтисодий барқарорликни мустаҳкамлаш, хусусий мулк ҳуқуқини ҳимоя қилиш 

ва унинг устувор мавқеини янада кучайтириш, кичик бизнес ва хусусий тадбиркорлик 

ривожини рағбатлантириш, солиқ юкини камайтириш ва солиққа тортиш тизимини 

соддалаштириш сиёсатини давом эттириш, солиқ маъмуриятчилигини 

такомиллаштириш ва тегишли рағбатлантирувчи чораларни кенгайтириш” каби чора-

тадбирлар белгиланган.[6] 

Таъкидлаш жоизки, амалга оширилган ислоҳотлар натижасида  Жаҳон банкининг 

“ Доинг Бусинесс ” 2020-янги ҳар йиллик ҳисоботиди Ўзбекистон 7-ўрин юқорига 

кўтарилиб, дунёнинг 190-мамлакати орасида  69-ўринни эгаллади. Бу бизнинг 

мамлакатимизга ишбилармонлик муҳитини яхшилашда энг катта ютуқларга эришган 

20-та мамлакат қаторига кириш имконини берди. Шунингдек, “Иқтисодий эркинлик 

индекси” рейтингида Ўзбекистон 26-поғонага кўтарилиб, 2020-йилда 114-ўринни, 

“Рақобатбардош саноат унумдорлиги индекси” 2020-йилги рейтинг натижаларига кўра 

152-давлат орасида 92-ўринни эгаллади.  

Президентимиз таъкидлаганидек, мамлакатимиз иқтисодиётини 

ривожлантириш, фаровон турмушини таъминлашда муҳим ўрин тутаётган 

тадбиркорликни қўллаб-қувватлаш масаласи давлат сиёсатининг стратегик 

йўналишларидан биридир. [7]. 

Ўзбекистон Республикасининг 2012-йил 2-майдаги “Тадбиркорлик фаолияти 

эркинлигининг кафолатлари тўғрисида”ги ЎРҚ-328-сонли Қонунига мувофиқ, 

тадбиркорлик фаолияти – тадбиркорлик фаолияти субъектлари томонидан қонун 

ҳужжатларига мувофиқ амалга ошириладиган, ўзи таваккал қилиб ва ўз мулкий 

жавобгарлиги остида даромад (фойда) олишга қаратилган ташаббускорлик 

фаолиятидир - деб таъриф берилган. 

Ўрганишлар кўрсатмоқдаки, «бизнес» ва «тадбиркорлик» тушунчалари хусусида 

иқтисодчи олимлар томонидан турли фикр ва ёндашувлар билдирилган бўлиб, ягона 

таърифга келинмаган. Ушбу тушунчалар синоним сўзларидек қаралади. 

“Бизнес”- сўзи инглизча сўз бўлиб, у тадбиркорлик фаолияти ёки бошқача сўз 

билан айтганда, кишиларни фойда олишга қаратилган тадбиркорлик фаолиятидир.[8]. 

Юридик шахс ташкил этмасдан хусусий тадбиркорлик фаолияти амалга 

оширилишини тартибга солиш мақсадида, Ўзбекистон Республикаси Вазирлар 

Маҳкамасининг 2011-йил 7-январдаги “Якка тартибдаги тадбиркорлар юридик шахс 

ташкил этмасдан шуғулланиши мумкин бўлган фаолият турлари рўйхатини тасдиқлаш 

тўғрисида”ги 6-сонли қарори қабул қилинди. Мазкур қарорга асосан, жисмоний шахслар 

2011-йил 1-апрелдан бошлаб қарор билан тасдиқланган рўйхатга киритилмаган 

фаолият турларини амалга ошириши мумкин эмаслиги белгилаб қўйилди. Хусусий 

тадбиркорлар юридик шахс ташкил этмасдан шуғулланиши мумкин бўлган 87-та 

фаолият турлари рўйхати киритилган (илова-1). 

Ўзбекистон Республикасининг янги Солиқ кодекси 2 та (умумий ва махсус) қисм, 

21 бўлим, 72 боб ва 483 та моддадан иборатдир. Кичик тадбиркорлик субъектларини 

солиққа тортиш бўйича қуйидаги тартиблар белгиланди: 

-кичик тадбиркорлик субъектлари товар айланмаси ҳажмидан келиб чиқиб, 

аввалги ягона солиқ тўлови ўрнига айланмадан олинадиган солиқ жорий этилди. Бунда, 

жами даромади бир миллиард сўмдан ошмаган юридик шахслар ва даромади 100 млн. 

сўмдан ошган, лекин бир миллиард сўмгача  бўлган  якка тартибдаги  тадбиркорлар 

айланмадан олинадиган солиқ  тўловчиси бўлиши белгиланди  

-2020-йилнинг 1-июлидан бошлаб қўшилган қиймат солиғи бўйича ҳосил бўлган 

ортиқча суммани, яъни “манфий” қолдиқ суммасини тўлиқлигича қайтариш тартиби 

жорий этилди; 

-жисмоний шахслардан олинадиган даромад солиғининг асосий ставкаси 12 фоиз 

ва ҚҚС ставкаси 15 фоиз этиб белгиланди; 

-солиқларни тўлашни кечиктириш ёки бўлиб-бўлиб тўлаш имкониятини тақдим 

этишнинг янги тартиби жорий этилди; 

-хўжалик субъектларини хавфлилик даражасига 42 та мезонлар асосида таҳлика-

таҳлил (Риск-анализ) дастури ёрдамида 3 та сегментга (яшил, сариқ ва қизил 

йўлакларга) ажратиш ҳамда камчиликлар аниқланган тақдирда, солиқ назоратининг 

янги камерал текширув, сайёр текширув ва солиқ аудити ўтказиш тартиби жорий 

этилди; 

-якка тартибдаги тадбиркорлар томонидан тўланадиган солиқ суммаси ўртача 

30 фоизга камайтирилиб, уларга солиқларни тўлаш бўйича танлаш ҳуқуқи берилди. 

Хусусан, улар солиқни қатъий белгиланган миқдорларда тўлаши ёхуд жисмоний 

шахснинг жами йиллик даромади тўғрисида декларация асосида тўлаш имконияти 

берилди; 

-ижтимоий солиқ ставкаси давлат корхоналарига, устав фондида давлат улуши 50 

фоиз ва ундан ортиқ бўлган юридик шахсларга, шунингдек устав фондида 50 ёки ундан 

ортиқ фоиз давлат улуши бўлган юридик шахсларга ва уларнинг таркибий 

бўлинмаларига нисбатан 25 фоиздан 12 фоизгача пасайтирилди; 

-ҳисобварақ-фактураларни электрон шаклда расмийлаштириш жорий этилди ва 

Солиқ кодексида ҳам ҳисобварақ-фактуралар қоида тариқасида электрон шаклда 

бўлиши белгиланди ва бошқалар. 

Республикада шаклланган солиқ сиëсати “Халқ бой бўлса, давлат ҳам бой ва 

қудратли борилмоқда”.[9]. деган принцип асосида кичик бизнес ва хусусий 

тадбиркорликни ривожлантириш муҳим рол ўйнайди ҳамда республикада амалга 

оширилаётган иқтисодий сиёсатнинг устувор йўналишларидан бири ҳисобланади. 

Шуни эътироф этиш жоизки, иқтисодий дастаклардан бири бўлган солиқ механизми 

орқали уларнининг фаолиятини тартибга солиш ва рағбатлантириш муҳим аҳамият 

касб этади.  

Хулоса ва таклифлар 

- Корхоналарнинг инновацион фаоллигини ошириш учун илмий-тадқиқот ва 

тажриба-конструкторлик ишланмалари учун харажатларнинг миқдорига нисбатан 

фойда солиғидан қўшимча чегирмалар тарзидаги имтиёз бериш тартибини жорий 

қилиш;  

- Интеллектуал мол-мулклардан олинган даромадлар учун патент бох режимини 

жорий этиш лозим. Бунда, интеллектуал мулк объектларининг бир қисми бўлган ўз 

патентларини, лицензияларни, ноу-хау ва бошқа моддий бўлмаган обектларидан ишлаб 

чиқаришда фойдаланиш натижасида олинган фойдани  солиққа тортишда фойда 

солиғининг пасайтирилган ставкаси жорий қилиниши мақсадга мувофиқ. 

